
Shri Radhikadhyanamritastotram

ஶ்ரீராதி⁴காத்⁴யாநாம்ரு’தஸ்தோத்ரம்

தடி³ச்சம்பகஸ்வர்ணகாஶ்மீரபா⁴ஸ:

ஸ்வகாந்த்யா ப்⁴ரு’ஶம் த³ண்ட³யித்ர்யா விலாஸ: ।
ஸ்வரூபஸ்ய தஸ்யாஸ்து வர்ண்ய:
ஸுபோ³த⁴த்³ரவோ நாமவர்ணோऽபி கர்ண்ய:॥ 1॥

ப்ரபு²ல்லகுஸுமப்ரபா⁴த்³யோதிதாநாம்
லஸச்சந்த்³ரிகாப்ரோதமேகோ⁴பமாநாம் ।

கசாநாம் ஸசாதுர்யப³ந்தே⁴யமேணீ
த்³ரு’ஶ:ஸச்சமர்யாக்³ரிமா பா⁴தி வேணீ ॥ 2॥

மஹாநர்க்⁴யசூடா³மணீகாமலேகா²
ப்லுதா ராஜதே சாருஸீமந்தரேகா² ।

உடு³த்³யோதிமுக்தைகபங்க்திம் வஹந்தீ
கிமாஸ்யேந்து³ஸௌதை⁴கதா⁴ரோச்சலந்தீ ॥ 3॥

நவேந்தூ³பமே பத்ரபாஶ்யாப்ரபா⁴லே
ஸுலீலாலகாலீவ்ரு’தே சாருபா⁴லே ।

மதே³நாந்தரா சித்ரிதம் சித்ரகம் தத்
விபா⁴த்யச்யுதாத்ரு’ப்தநேத்ரைகஸம்பத் ॥ 4॥

அதிஶ்யாமலா விஜ்யகந்த³ர்பசாப
ப்ரபா⁴ஜிஷ்ணுதாம் ப்⁴ரூத்³வயீ குஞ்சிதாப ।

முகா²ம்போ⁴ஜமாத்⁴வீகபாநாத³பீ⁴ஷ்டா-
த³சேஷ்டாலிபங்க்தி: கிமேஷா நிவிஷ்டா ॥ 5॥

ஸப²ர்யாவிவ ப்ரேஷ்ட²லாவண்யவந்யே
ப்ஸிதே ராஜதஸ்தே த்³ரு’ஶௌ ஹந்த த⁴ந்யே ।

லஸத்கஜ்ஜலாக்தே தயோ: ஶ்யாமபக்ஷ்ம
க்வசித்³விந்த³தே காந்ததாம்பூ³லலக்ஷ்ம ॥ 6॥

தடி³த்கந்த³லீ மூர்த்⁴நி நக்ஷத்ரயுக்தா
ஸ்தி²ராத: ⁴ஸுதா⁴பு³த்³பு³த³த்³வந்த்³வஸக்தா ।

யதி³ஸ்யாத்ஸரோஜாந்தரே தாம் ச பா⁴ஸா
ம்ரு’கா³க்ஷ்யாஸ்திரஸ்குர்வதீ பா⁴தி நாஸா ॥ 7॥

கபோலாக்ஷிபி³ம்பா³த⁴ரஶ்ரீவிஷக்தம்
ப³ஹ்வேந்மௌக்திகம் பீதநீலாதிரக்தம் ।

ஸ்மிதோத்³யத்புடோதீ³ர்ணமாது⁴ர்யவ்ரு’ஷ்டி-
ர்லஸத்யச்யுதஸ்வாந்ததர்ஷைகஸ்ரு’ஷ்டி:॥ 8॥

லஸத்குண்ட³லே குண்ட³லீபூ⁴ய மந்யே
ஸ்தி²தே காமபாஶாயுதே⁴ ஹந்த த⁴ந்யே ।

ஶ்ருதீ ரத்நசக்ரீஶலாகாஞ்சிதாக்³ரே
த்³ரு’ஶௌ கர்ஷத:ஶ்ரீஹரயே ஸமக்³ரே ॥ 9॥

அதிஸ்வச்ச²மந்த:ஸ்த²தாம்பூ³லராக³-
ச்ச²டோத்³கா³ரி ஶோபா⁴ம்பு³தௌ⁴ கிம் லலாக³ ।

கபோலத்³வயம் லோலதாடங்கரத்ந
த்³யுமச்சும்பி³தம் ப்ரேயஸோ யத்ர யத்ந:॥ 10॥

ஸ்பு²டத்³ப³ந்து⁴ஜீவப்ரபா⁴ஹாரித³ந்த-
ச்ச²த³த்³வந்த்³வமாபா⁴தி தஸ்யா யத³ந்த: ।

ஸ்மிதஜ்யோத்ஸ்நயா க்ஷாலிதம் யா ஸத்ரு’ஷ்ணம்
சகோரீகரோத்யத்யந்வஹம் ஹந்த க்ரு’ஷ்ணம் ॥ 11॥

ந ஸா விந்த³தே பாகிமாருண்யபா⁴ஜி-

ச்ச²விர்யத்துலாம் தா³டி³மீபீ³ஜராஜி: ।
கத²ம் வர்ண்யதாம் யா த்வியம் த³ந்தபங்க்தி-
ர்முகுந்தா³த⁴ரே பௌருஷம் யா வ்யநக்தி ॥ 12॥

முகா²ம்போ⁴ஜமாது⁴ர்யதா⁴ரா வஹந்தீ
யத³ந்த: கியந் நிம்நதாம் ப்ராபயந்தீ ।

கிமேஷா கஸ்தூரிகாபி³ந்து³ப்⁴ரு’த்தம்
ஹரிம் கிம் த³தா⁴நம் விபா⁴த்யாஸாவ்ரு’த்தம் ॥ 13॥

ஸ கண்ட²ஸ்தடி³த்கம்பு³ஸௌபா⁴க்³யஹாரீ
த்ரிரேக:² பிகஸ்தவ்யஸௌஸ்வர்யதா⁴ரீ ।

ஸ்ரஜம் மாலிகாம் மாலிகாம் மௌக்திகாநாம்
த³த⁴த்யேவ ய: ப்ரேயஸா கு³ம்பி²தாநாம் ॥ 14॥

உரோஜத்³வயம் துங்க³தாபீநதாப்⁴யாம்
ஸமம் ஸக்²யயுக் க்ரு’ஷ்ணபாண்யம்பு³ஜாப்⁴யாம் ।

நகே²ந்து³ர்யதோ³தே³துமிச்சா²ம் வித⁴த்தே
ததா³ கஞ்சுகீ காலிகா நாபி த⁴த்தே ॥ 15॥

ம்ரதி³ம்ணா ஶிரீஷஸ்ய ஸௌபா⁴க்³யஸாரம்
க்ஷிபந்த்யா வஹந்த்யா பு⁴ஜாபோ⁴க³பா⁴ரம் ।

துலாஶூந்யஸௌந்த³ர்யஸீமாம் த³த⁴த்யா
நிஜப்ரேயஸேऽஜஸ்ரஸௌக்²யம் த³த³த்யா:॥ 16॥

ஶ்ரிதாயா:ஸ்வகாந்தஸ்வதாம் கம்ரகா³த்ர்யா:
ஶ்ரியா:ஶ்ரீவிலாஸாந் ப்⁴ரு’ஶம் க²ர்வயந்த்யா: ।

க³தாம்ஸத்³வயீ ஸௌப⁴கை³காந்தகாந்தம்
யதா³ பாணிநோத்க்ராமயேதி ஸாலகாந்தம் ॥ 17॥

தடி³த்³தா⁴மப்⁴ரு’த்கங்கணாநத்³த⁴ஸீமா
க⁴நத்³யோதசூடா³வலீ ஸாஸ்த்ரஸீமா ।

சகாஸ்தி ப்ரகோஷ்ட²த்³வயே யா ஸ்வநந்தீ
ஸ்மராஜௌ ஸுகா²ப்³தௌ⁴ ஸகீ:² ப்லாவயந்தீ ॥ 18॥

தத்³பா⁴தி ரக்தோத்பலத்³வந்த்³வஶோசி-
ஸ்திரஸ்காரிபாணித்³வயம் யத்ர ரோசி: ।

ஶுபா⁴ங்காவலே: ஸௌப⁴க³ம் யத்³வ்யநக்தி
ப்ரியாந்தர்ஹ்ரு’தி³ஸ்தா²பநே யஸ்ய ஶக்தி:॥ 19॥
(சதுர்பி: ⁴ குலகம்)

நக²ஜ்யோதிஷா பா⁴ந்தி தா: பாணிஶாகா:²
கரோத்யூர்மிகாலங்க்ரு’தா யா விஶாகா² ।

ஸமாஸஜ்ய க்ரு’ஷ்ணாங்கு³லீபி⁴ர்விலாஸ-

ஸ்ததா³ஸாம் யதா³ ராஜதே ஹந்த ராஸ:॥ 20॥
ஜநித்வைவ நாபி⁴ஸரஸ்யுத்³க³தா ஸா

ம்ரு’ணாலீவ ரோமாவலிர்பா⁴தி பா⁴ஸா ।
ஸ்தநச்ச²த்³மநைவாம்பு³ஜாதே யத³க்³ரே

முகே²ந்து³ப்ரபா⁴முத்³ரிதே தே ஸமக்³ரே ॥ 21॥
க்ரு’ஶம் கிம் நு ஶோகேந முஷ்திப்ரமேயம்

ந லேபே⁴ மணிபூ⁴ஷணம் யத்பிதே⁴யம் ।
நிப³த்³த⁴ம் வலீபி⁴ஶ்ச மத்⁴யம் ததா²பி

ஸ்பு²டம் தேந ஸுஸ்தவ்யஸௌந்தா³ர்யமபி ॥ 22॥
க்வநத்கிங்கிணீமண்டி³தம் ஶ்ரோணீரோத: ⁴

பரிஸ்பா²ரி யத்³வர்ணநே க்வாஸ்தி போ³த:⁴ ।
கியாந்வா கவேர்ஹந்த யத்ரைவ நித்யம்

முகுந்த³ஸ்ய த்³ரு’க்க²ஞ்ஜநோऽவாப ந்ரு’த்யம் ॥ 23॥
ப்ரியாநங்க³கேலிப⁴ரைகாந்தவாடீ

படீவ ஸ்பு²ரத்யஞ்சிதா பட்டஶாடீ ।
விசித்ராந்தரீயோபரி ஶ்ரீப⁴ரேண

க்ஷிபந்தீ நவேந்தீ³வராபா⁴ம்ப³ரேண ॥ 24॥
கத³ல்யாவிவாநங்க³மாங்க³ல்யஸித்³தௌ⁴

ஸமாரோபிதே ஶ்ரீமதூ³ரூ ஸம்ரு’த்³தௌ⁴ ।
விபா⁴த: பரம் வ்ரு’த்ததாபீநதாப்⁴யாம்

விலாஸைர்ஹரே: சேதநாஹாரி யாப்⁴யாம் ॥ 25॥
விராஜத்யஹோ ஜாநுயுக்³மம் படாந்த:
ஸமாகர்ஷதி த்³ராக³தா²ப்யச்யுதாந்த: ।

யதா³லக்ஷ்யதே தத்ர லாவண்யஸம்பத்
ஸுவ்ரித்தம் லஸத்காநகம் ஸம்புடம் தத் ॥ 26॥

தநுத்வம் க்ரமாந்மூலதஶ்சாருஜங்கே⁴
ப்ரயாத: பரிப்ராப்தஸௌபா⁴க்³யஸங்கே⁴ ।

பதா³ம்போ⁴ஜயோர்நாலதா தா⁴ரயந்த்யௌ
ஸ்வபா⁴மந்தரீயாந்தரே கோ³பயந்த்யௌ ॥ 27॥

ஜயத்யங்க்⁴ரிபங்கேருஹத்³வந்த்³வமிஷ்டம்
த³லாக்³ரே நகே²ந்து³வ்ரஜேநாபி ஹ்ரு’ஷ்டம் ।

க்வநந்நூபுரம் ஹம்ஸகாராவப⁴க்தம்
ஹரிம் ரஞ்ஜயத்யேவ லாக்ஷாரஸாக்தம் ॥ 28॥

த³ராம்போ⁴ஜதாடங்கவல்லீரத²த்³யை-
ர்மஹாலக்ஷநைர்ப⁴வ்யவ்ரு’ந்தா³பி⁴வாத்³யை: ।

யுதம் யத்தலம் மார்த³வாருண்யஶாலி
ஸ்ம்ரு’தம் யத்³ப⁴வேத³ச்யுதாபீ⁴ஷ்டபாலி ॥ 29॥

ப்ரியே ஶ்யாமலோ லேடு⁴ப்⁴ரு’ங்கோ³ நலிந்யா
மரந்த³ம் பரம் த³ந்த³ஶீதி க்ஷுத³ந்யா ।

யதே³தம் ப³தேத்யச்யுதோக்த்யாஞ்சலாந்த-
ர்முகா²ப்³ஜே ஸிதேந்து³ம் த³தே⁴ ஸாலகாந்த:॥ 30॥

தமாலம்ப்³ய லப்³தௌ⁴ஜஸோ மாத⁴வஸ்ய
ஸ்பு²டம் பாணிசாபல்யமல்பம் நிரஸ்ய ।

தயா ஸ்வாத⁴ர:ஸாது⁴ கர்பூரலிப்த:
க்ரு’தோ நேதி நேத்யக்ஷரோத்³கா³ரதீ³ப்த:॥ 31॥

ஸ ஜாக³ர்தி தஸ்யா: பரிவாரசேத-
ஸ்தடேऽநுக்ஷணம் ரம்யலீலாஸமேத: ।

அதா²ப்யஷ்டயாமிக்யமுஷ்யா:ஸபர்யா
யதா²காலமாசர்யதே தேந வர்யா ॥ 32॥

இதி ஶ்ரீவிஶ்வநாத²சக்ரவர்திட²க்குரவிரசிதஸ்தவாம்ரு’தலஹர்யாம்
ஶ்ரீராதி⁴காத்⁴யாநாம்ரு’தஸ்தோத்ரம் ஸம்பூர்ணம் ।

